
TWLL YN Y CANOL?

'Roedd Bwrdd yr Iaith Gymraeg yn bresennol ar faes Eisteddfod yr Urdd eleni; aeth
Neil Baker i'w holi am ddyfodol ein dysgwyr.

‘Roedd y stondin yn 1an ac yn daclus, ond ‘roedd rhai
o swyddogion Bwrdd yr Iaith Gymraeg yn dal i glirio’r
llanastr yn sgil ymweliad Cymdeithas yr Iaith
Gymraeg i Eisteddfod yr Urdd Bro Preseli.

Eisteddais i lawr ar gadair wlyb, ac arhosais
iam un o swyddogion y Bwrdd i eistedd i
lawr gyferbyn a fi. ‘Roedd arogl cryf o
‘Dettol’ a ‘Parazone’ yn y babell a’r gair
‘cwango’ i'w weld mewn ambell twll a
chornel. ‘Roedd dyn o HTV yn siarad a
swyddog pwysig ei wisg mewn un cornel

a swyddog arall (llai pwysig ei wedd) yn
paratoi coffi mewn cornel tywyll. Fe ddaeth
y coffi a’r swyddog gyda’i ffon symudol i siarad
a fi o'i gadair laith.

“Mae’r sefyllfa wedi newid, mae’'n gém hollol newydd”
meddai fe. “Mae’n rhaid i CYD paratoi ‘model’”,

Nid awyren Airfix’ neu dol ‘Cindy’ ‘roedd e’n cyfeirio
ato, ond model neu fraslun o waith basai CYD yn
gallu cynnig i ddysgwyr yn y dyfodol. Y llynedd, cafodd
CYD grant oddi wrth Bwrdd yr Iaith i gynnal
gweithgareddau ond eleni, mae’r arian yn mynd i
Gonsortia Cymraeg i Oedolion ym mhob Sir (tua
£6,000 yr un). Bydd rhaid i’r Consortia ceisio am yr
arian a wedyn bydd yn rhaid i CYD ceisio am yr arian
oddi wrth y Consortia. Bydd y ‘model’ yn sail i bob
cais.

Gofynais i'r Bwrdd yngljm 4 chynnwys y model:

“Mae’n rhaid rhoi cymorth i ddysgwyr o'r funud gyntaf
mae’n nhw'n dechrau dysgu”.
‘Roedd pawb yn cytuno.

“Mae’n rhaid cael darpariaeth ym mhobman”.
‘Roedd pawb yn cytuno.

“Mae’n rhaid rhoi cyfleoedd ymarfer i bob dysgwr”.
‘Roedd pawb yn cytuno.

“Mae’n rhaid darparu yn y gweithle”.

‘Roedd pawb yn cytuno.

“Mae’n rhaid cael cymorth oddi wrth
gwirfoddolwyr”.
"Roedd pawb yn cytuno.

“Mae’n rhaid sefydlu pwyllgor gwirfoddol
i gynorthwyo”.
‘Roedd pawb yn cytuno.

Yn amlwg, ‘roedd y Bwrdd a CYD mewn
cytundeb ar lefel sirol, ond beth ambethau
cenedlaethol?

“Does dim arian ar gael i bethau cenedlaethol; mae
gynnoch chi broblem ‘na.”

Oes, mae gynnon ni broblem....Yr holl waith papur
ychwanegol sy’n cael ei greu a dim ond gwirfoddolwyr
I'w brosesu...............

GEIRFA:
llanastr - mess
arogl - smell
braslun - outline
sail - basis
llaith - damp

Noddwyd y
rhifyn hwn

gan:

swyddogion - officers
yn sgil - following
cyfeirio at - refer to
darparieaeth - provision
gwirfoddol -voluntary

CYD

Llywydd Anrhydeddus:
Yr Athro Bobi Jones

Cadeirydd: Shirley Williams
Is-gadeirydd: Neil Baker
Ysgrifennydd: Lona Davies
Trysorydd: Arthur Burt
Cadeirydd y Pwyllgor Cyllid: Emrys Wynn
Jones

Cyfarwyddydd:
Ellen ap Gwynn, Yr Hen Goleg
Heol y Brenin, Aberystwyth, Dyfed
SY23 2AX
Ffon/ffacs 01970 622143

Noddir CYD gan Fwrdd yr laith Gymraeg

Mae CYD yn elusen gofrestredig
(rhif 518371)

Golygydd Cadwyn CYD
Fran Disbury, Noddfa
Terrace Row, Tre-Taliesin
Machynlleth, Powys SY20 8JL
Ffon: 0970 832214

Mae Cadwyn CYD yn ymddangos pedair
gwaith y flwyddyn.
Dyddiadau cyhoeddi:

15 Mawrth 15 Mehefin 15 Medi
5 Rhagfyr

Dyddiad cau ar gyfer erthyglau, newyddion ac
ati:
3 wythnos cyn cyhoeddi.

Dyddiad cau ar gyfer hysbysebion (copi barod
i'r camera): bythefnos cyn cyhoeddi.

Mae'n bosibl i rai sefydliadau/grwpiau addysg
baratoi rhifyn o Cadwyn CYD.
Cysylltwch &'t swyddfa.

ADRAN EFRYDIAU ALLANOL
PRIFYSGOL CYMRU
ABERYSTWYTH
(Tel. 01970-622677)

CWRS GLOYWI CYMRAEG

Cyfle arbennig i ddysgwyr sydd bron 4 bod yn rhugl i
ymarfer eu Cymraeg ac ennill mwy o hyder wrth siarad

Gregynog
14 - 19 Awst 1995

Manylion pellach oddi wrth y cyfeiriad uchod

Gair o'r gadair.

Dyma fy ngair ola i o'r gadair, a hoffwn ddymuno'n
dda i Neil fel y Cadeirydd nesa.

Hoffwn ddiolch hefyd i Ellen, Chris, Dafydd ac Ann
am y pleser o gyd-weithio 4 nhw, ac i holl aelodau'r
Pwyllgor Gwaith am eu cefnogaeth selog (staunch
support). Rydw i wedi cael mwynhau y cyfle i
gyfarfod ag aelodau a chefnogwyr CYD tros y wlad yn
ystod y ddwy flynedd diwetha a dymunaf yn dda i chi
i gyd at y dyfodol.

Mae CYD wedi cael llawer o gyhoeddusrwydd
(publicity) yn ystod y misoedd diwetha, ac mae pawb
yn dweud fod pob cyhoeddusrwydd yn

gyhoeddusrwydd da! Mae'r dyfodol yn dal yn ansicr
fel mae CADWYN yn mynd i'r wasg, ac mae'n bosib

na fydd staff o gwbl gan CYD o fis Medi ymlaen.
Ond bydd CYD yn parhau,

Mae'n bwysig, ar yr adeg yma, i ni beidio 4 cholli
golwg ar ndd (aim) CYD, ac i beidio ag anghofio am
Iwyddiannau'r (successes) flwyddyn ddiwetha, a'r
blynyddoedd cyn hynny. Rydyn ni wedi cyrraedd
llawer o Gymry a Dysgwyr gyda'n neges a bydden ni'n
dal i wneud hynny yn y dyfodol.

Pan fydd y Consortia Cymraeg i Oedolion wedi dod i
drefn (become organised), ac os bydd y cyd-weithio
a'r cyd-ddatblygu yn digwydd, bydd angen fwy nag
erioed am.." fudiad cryf a fydd yn hyrwyddo
(promote) ac yn datblygu'r gwaith a wneir ym maes
Dysgu'r Cymraeg i Oedolion, ac a fydd yn gefn i
ddysgwyr sydd am ymdoddi (integrate) i'r Gymdeithas
Gymraeg"... geiriau o gyfarfod cyntaf sefydlu CYD
ym 1984. Efallai bod CYD o flaen ei amser, ond
rydym wedi profi dros y blynyddoedd bod angen
mudiad CYD yng Nghymry, a bydd CYD yn parhau.

Meddyliwch am CYD fel planhigyn wedi cael ei docio
(prune) yn galed iawn. Mewn amser bydd y planhigyn
yn blodeuo eto, ac yn blodeuo'n well. Ac felly y bydd
gyda CYD.

Shirley Williams

Llongyfarchiadau
Llongyfarchiadau i Peadar Morgan sydd newydd ei
benodi i swydd Cyfarwyddwr CLI, sef chwaer fudiad

CYD yn yr Alban. Pob lwc iddo yn y gwaith o hybu'r
Gaeleg.







